
Գ 8
झदैोल्न—झाञ्ब्ादकैनो
পুরাতন
যে গান গাহিয়াছিনু কবেকার দক্ষিণ বাতাসে সে গান আমার কাছে কেন আজ ফিরে ফিরে আসে। শরতের অবসানে । সেদিনের সাহানার সুর আজি অসময়ে এসে অকারণে করিছে বিধুর মধ্যাহের আকাশেরে ; দিগন্তের অরণ্যরেখায় দূর অতীতের বাণী লিপ্ত আছে অস্পষ্ট লেখায়, তাহারে ফুটাতে চাহে । পথভ্ৰান্ত করুণ গুঞ্জনে মধু আহরিতে ফিরে, সেদিনের অকৃপণ বনে যে চামেলিবল্পী ছিল তারি শুন্য দানসত্র হতে । ছায়াতে যা লীন হল তারে খোজে নিষ্ঠুর আলোতে । শীতরিক্ত শাখা ছেড়ে পাখি গেছে সিন্ধুপারে। চলি, তারি। কুলায়ের কাছে সে কালের বিস্মৃত কাকলি বৃথাই জাগাতে আসে । যে তারকা অস্তে গেল দূরে তাহারি স্পন্দন ও-যে ধরিয়া এনেছে নিজ সুরে ।

		 এই পাতা শেষ সম্পাদিত হয়েছে ১১:২৩টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

